
Pengiktirafan profesional untuk graduan

TVET akan beri nilai tambah

TVET
Malaysia

Empowering the Nation

0000

PUTRAJAYA, 2 Mac (Bernama) — Pengiktirafan profesional kepada graduan Pendidikan dan
Latihan Teknikal dan Vokasional (TVET) adalah nilai tambah yang akan menyumbang kepada
penerimaan majikan serta industri.

Presiden Lembaga Teknologis Malaysia (MBOT) Datuk Dr Siti Hamisah Tapsir berkata
pengiktirafan profesional kepada graduan TVET akan membuka lebih banyak peluang kepada
majikan di sektor awam dan swasta untuk menawarkan pakej pekerjaan yang menyokong
hasrat kerajaan bagi memperkasa golongan itu.

Beliau berkata MBOT, badan profesional yang mengiktiraf ahli teknologi dan juruteknik sebagai
profesional, menyambut baik komitmen kerajaan untuk terus memperkasa TVET melalui inisiatif
yang dibentangkan dalam Belanjawan 2023 baru-baru ini, yang mendedahkan walaupun kadar
kebolehpasaran graduan TVET ialah 90 peratus namun 90 peratus daripada mereka meraih gaji
kurang RM2,000 sebulan.

02/03/2023 07:46 PM




Katanya penglibatan bakat TVET perlu dipertingkat dalam rantaian nilai industri yang lebih tinggi
jika Malaysia berhasrat menjadi sebuah negara maju dalam masa terdekat.

“Inisiatif ini juga harus diperluas dalam bidang teknologi mendalam seperti bahan termaiju,
kepintaran buatan dan data raya,” menurutnya dalam kenyataan hari ini.

Siti Hamisah berkata pengumuman kerajaan mengenai kerjasama dengan sektor swasta
terutama syarikat berkaitan kerajaan (GLC) dengan institusi TVET persekutuan juga mampu
membantu graduan TVET memenuhi keperluan industri dan seterusnya akan dibayar secara
setimpal.

Terdapat lebih 67,000 ahli yang berdaftar dengan MBOT termasuk lebih 20,000 profesional ahli
teknologi dan juruteknik bertauliah.

MBOT juga mengiktiraf lebih 800 program berkaitan teknologi dan teknikal di Institusi Pengajian
Tinggi (IPT) yang menghasilkan ahli teknologi serta juruteknik.

— BERNAMA

JPPKK ambil usaha proaktif tambah baik
bidang pengajian

Timbalan Ketua Pengarah Perancangan Jabatan Pendidikan Politeknik dan Kolej Komuniti (JPPKK) Muhamad Rumzi
Mamat (tengah) menyampaikan diploma kepada salah seorang graduan pada Sidang Pertama Majlis Konvokesyen
Politeknik Melaka Kali Ke-20 di Merlimau di sini hari ini.

o o @ o 04/03/2023 05:36 PM




JASIN, 4 Mac (Bernama) — Jabatan Pendidikan Politeknik dan Kolej Komuniti (JPPKK) sentiasa
mengambil usaha proakiif bagi menambah baik bidang pengajian yang ditawarkan
supaya program itu kekal relevan serta responsif dalam memenuhi kehendak pasaran semasa.

Timbalan Ketua Pengarah Perancangan JPPKK Muhamad Rumzi Mamat berkata hasil sistem
pendidikan yang berkesan itu dapat dilihat dengan kadar kebolehpasaran graduan politeknik
dan kole] komuniti melebihi 95 peratus bagi 36 politeknik serta 105 kolej komuniti seluruh
negara.

"Usaha meningkatkan kebolehpasaran graduan politeknik dan kole] komuniti juga termasuk
kerjasama serta perkongsian pintar bersama industri dalam pembangunan kokurikulum bagi
proses pembelajaran dan pengajaran.

“Ini juga dapat meningkatkan kualiti serta pemerkasaan Pendidikan dan Latihan Teknikal dan
Vokasional Malaysia (TVET) untuk melahirkan graduan berkualiti yang memenuhi keperluan
industri dan guna tenaga negara,’ katanya kepada Bernama di Merlimau hari ini.

Terdahulu, beliau merasmikan sidang pertama Majlis Konvokesyen Politeknik Melaka Kali Ke-20
yang turut dihadiri Pengarah Politeknik negeri Razali Johari.

Pada maijlis itu, seramai 801 graduan jurusan Kejuruteraan Awam, Kejuruteraan Elektronik
(Kawalan), Kejuruteraan Mekanikal, Perniagaan Antarabangsa dan Akauntansi menerima
diploma masing-masing.

Ibu bapa kepada tiga graduan yang telah meninggal dunia turut menerima diploma bagi pihak
anak mereka.

Anugerah Pengarah bagi graduan cemerlang diberikan kepada Jocycelyn Sendi Samuel Jenang
dari Jabatan Kejuruteraan Elektrik bagi sesi Disember 2020.

—-BERNAMA

KUALA LUMPUR, 6 Mac (Bernama) - Isu lepasan Pendidikan dan Latihan Teknikal dan
Vokasional (TVET) di negara ini menjadi antara topik pada perbahasan Rang Undang-undang
Perbekalan 2023 yang memasuki hari kelima hari ini.

Dr Siti  Mastura  Muhammad  (PN-Kepala  Batas) mencadangkan  supaya
kerajaan memperkenalkan polisi wajib pengambilan lepasan TVET sebagai sebahagian
daripada syarat untuk pelabur tempatan dan asing melabur dalam negara.

Beliau berkata pelajar TVET wajar diberikan peluang untuk berada dalam pasaran
negara selaras dengan Ikhtiar Keenam Belanjawan 2023, iaitu memperkasa kerjasama awam
dan swasta.

"Rata-rata mereka kreatif dan berkemahiran, cuma tidak diberikan peluang menerckai bidang
kemahiran yang mereka ingini,” katanya di Dewan Rakyat hari ini.

Sim Tze Tzin (PH-Bayan Baru) pula mahu Kementerian Sumber Manusia menetapkan gaji
permulaan minimum yang munasabah kepada lepasan universiti daripada jurusan sains,
teknologi, kejuruteraan dan matematik (STEM) serta TVET.

"Apabila saya tamat pengajian 20 tahun yang lalu, gaji sebagai jurutera adalah RM2,000,
sekarang (gaji) siswazah jurutera hanyalah RM2,500, ini langsung tidak masuk akal (kerana)
lepasan TVET dalam jurusan STEM dapat gaji minimum RM1,500. Siapa nak pilih STEM?”
soalnya.

Datuk Iskandar Dzulkarnain Abdul Khalid (PN-Kuala Kangsar) menyuarakan pandangan supaya
Kementerian Pendidikan (KPM) meneliti pelaksanaan TVET secara terperinci kerana terdapat
institusi yang disifatkan kurang digunakan, selain data menunjukkan pelajar kurang berminat
menyertai TVET.



"Selain kurangnya promosi, banyak pekerjaan dalam sektor gig juga dilihat menjadi faktor
kepada belia kurang berminat untuk memasuki pengajian TVET ini. Saya harap perkara ini dapat
diperhalusi,” katanya.

Sementara itu, Sabri Azit (PN-Jerai) mencadangkan KPM untuk menaik taraf Sistem
Pengurusan Identiti (idME) supaya mesra pengguna sekali gus memastikan keberkesanan
proses pembelajaran.

"Isu yang sering dibangkitkan guru adalah sistem idME ini dilaporkan masih belum stabil dan
sesuai untuk membuat pengisian termasuk markah ujian akhir sesi akademik. Situasi ini tidak
termasuk trafik yang tinggi dan sepatutnya ia dilaksanakan di sekolah rintis terlebih dahulu,
katanya.

Persidangan dewan bersambung esok.

- BERNAMA



BERITA A

| hb[ LbOpua9b! {L{2! | | 3

Menu Siswa Rahmah RM3.50 di universiti awam,

- .
politeknik
Oleh Tuty Haryanti Ahmad Rodzi - Mac 16, 2023 @ 2:41pm @ o o @ o

bhnews@bh.com.my

Menteri Pengajian Tinggi, Datuk Seri Mohamed Khaled Nordin, menunjukkan harga Menu Siswa Rahmah, dengan sajian

berharga RM3.50, yang disediakan di Kafeteria Randau Rasa, Universiti Kebangsaan Malaysia (UKM), di sini. Menu Siswa

Rahmah yang menyediakan sajian pada harga lebih rendah itu dilaksanakan di 20 universiti awam dan politeknik seluruh
negara, memanfaatkan 320,000 mahasiswa B40. - Foto NSTP/HAZREEN MOHAMAD



BANGI: Kementerian Pendidikan Tinggi (KPT) memperkenalkan Menu Siswa Rahmah, dengan hidangan
pada harga RM3.50 di 20 Universiti Awam (UA) serta semua politeknik di seluruh negara.

Menteri KPT, Datuk Seri Mohamed Khaled Nordin, berkata inisiatif itu akan memanfaatkan 320,000

mahasiswa daripada keluarga B40.

Beliau berkata, KPT sentiasa menyokong dan berusaha membantu pelajar miskin terutama golongan B40
supaya mereka tidak terjejas dalam melanjutkan pengajian hanya kerana kesusahan dan keperitan hidup.

‘Jadi, hari ini saya ingin menyatakan KPT sudah mendapat komitmen penyertaan daripada semua 20 UA
dan politeknik, membabitkan sebanyak 235 gerai yang menawarkan makanan pada harga RM3.50.

"Langkah ini dapat membantu menangani kos sara hidup yang tinggi," katanya selepas meninjau
pelaksanaan inisiatif Menu Siswa Rahmah di Kafeteria Randau Rasa, Universiti Kebangsaan Malaysia

(UKM), di sini, hari ini.

Mengulas lanjut, beliau berkata, Menu Siswa Rahmah itu dapat disediakan berikutan pihak UA tidak
mengenakan kos penyewaan gerai kepada peniaga, membabitkan kos RM3 juta setahun di UA dan
RM700,000 setahun di politeknik.



